
2 JOHAN

1 A hqamca ing, ak thlak tyk nu ingkaw awitak
awh kai ing ka lungnaak a cakhqi - kai doeng
am nawh, awitak ak simkhqgi boeih boeih a
venawh, 2 ningnih awh awm nawh ningnih a
venawh kumqui dy ak awm awitak awh. 3 Pa
Khawsa ingkaw Pa a Capa Jesu Khrih a venawh
geennaak, thin tlawhnaak ingkaw ngaihqepnaak
taw ningnih a venawh awitak lungnaak ing awm
kaw. 4 Pa ing ningnih awi a ni peek khqi
amyihna, nangmih ca thlang vang ing awitak
awh ami ceh a dawngawh zeelnaak ak bau soeih
ce ni pehy. 5 Tuh ka lungnaak nu, awipeek ak
thai am qee law nyng ak cyk ca awhkawng ni
taak uh awipeek ce ni ka mi gee law hy. Pynoet
ingkaw pynoet lung qunaak aham thoeh law
nyng. 6 Lungnaak taw ak awipeek ngainaak ing
ni ceh ve ni. 7 Jesu Khrih taw pumsa na law hy
tice amak do, ak qaai kqawn thlang khawzah,
khawmdek benna cet kang hawh uhy. Cemyih
ak thlang taw ak qaai kqawn thlang ingkaw
Khrih a qaal ni. 8 Na bibi ce hlawng kaana
laksawng ce ak soep na nami huhnaak aham
ngaihta lah uh. ° U awm haina dawng nawh
Khrih a cawngpyinaak awh amak awm poe taw
Khawsa am tahy, u awm cawngpyinaak awh ak
awm poe taw Pa ingkaw Capa ce ta haih hy.
10 Nangmih a venawh vawhkaw cawngpyinaak

1:5 Joh 13.34; 15.12,17.

taak kaana ak law thlang ce na ipkhui na koeh
ceh pyi. 11 U awm cemyih ak thlang ak do taw
anih a bibi amak leek ak pyikung na awm hy.
12 Nangmih a venawh ca khawzah gee aham ta
hlai nyng, catlap ingkaw cahang tui hawnaak
ham am ngaih nyng. Ce anglakawh, kaimih a
zeelnaak a soepnaak thai aham nangmih a venna
law nyng mik huh qoe na awi kak kqawn ngaih
nyng. 13 Ak tyk nang a nanu a cakhqi ing kut ni
tlaih uhy.

